
BDR Bersasar IPT jadi keperluan strategik, penuhi aspirasi kerajaan

Pengumuman kerajaan pada 1 April lalu mengenai pelaksanaan dasar Bekerja Dari
Rumah (BDR) bagi sektor perkhidmatan awam rentetan konflik Asia Barat adalah
langkah pragmatik demi kelangsungan operasi negara.

Namun, pengecualian mutlak terhadap sektor pendidikan, khususnya institusi
pengajian tinggi (IPT), mula menimbulkan polemik dalam kalangan warga akademik
yang melihat langkah itu sebagai sedikit ketinggalan zaman.

Hakikatnya, ekosistem kerja seorang ahli akademik jauh berbeza dengan guru di
sekolah rendah atau menengah. Jika sekolah memerlukan kehadiran fizikal untuk
pengawasan murid, tugasan universiti lebih bersifat output dan penyelidikan.

Garis panduan Agensi Kelayakan Malaysia (MQA) sendiri mengehadkan waktu
mengajar ahli akademik kepada 18 jam seminggu bagi memberi ruang kepada aktiviti
kritikal lain seperti penyelidikan, penerbitan dan penyeliaan tugasan yang secara
teknikalnya tidak memerlukan lingkungan kampus semata-mata.

transformasi digital drastik. Garis panduan MQA 2023 secara jelas membenarkan
program konvensional melaksanakan aktiviti pengajaran dan pembelajaran (PdP)
sehingga 60 peratus secara hibrid.

Model Pembelajaran Teradun (PT) kini membenarkan sehingga 80 peratus pengisian
secara dalam talian menggunakan formula nisbah 40:40:20 bagi bahan, aktiviti dan
pentaksiran.

Pembelajaran IPTA Malaysia (MEIPTA), semua universiti awam (UA) di negara ini
berjaya mengintegrasikan pembelajaran teradun dalam sistem mereka.

Sebagai contoh, Universiti Malaysia Sabah (UMS) mencatatkan rekod luar biasa
dengan melaksanakan 1,700 kursus menerusi kaedah Pembelajaran Teradun Gantian,
merangkumi 94 peratus daripada keseluruhan kursus ditawarkan universiti itu.

